
ZERTAN OTE DIRA ARMENIARRAK? 
M. Kemal urrun da, Smyrnako 

hilketa basa urrun da; eta Arme-
niari buruz gaur ezer izkiriatzeak 
halako anakronismo kutsua ba-
du. Badakit. Biafraz edo Kareliaz 
izkiriatzeak bezala. 

Azkeneko asteotan, halere, ar-
meniarren berri eman dute Eu
ropako aldizkari batzuek bede-
ren. Zenbaiti atsegin ez bazaio 
ere, «armeniar arazo» bat ba-
dago; eta arazo hori nazio-arazo 
garbia da. 

Orain déla 50 urteko genozi-
dio izugarria ahaztu nahi bada 
ere (— 1.500.000 bizilagun erra-
ustuak, hildakoak eta desherri-
tuak batuz, ozta-ozta lau miloi 
zituen herri txiki batetan!), ar
meniar herria hiru zatitan zati-
turik badago ere, ez da zeháro 
suntsitu. Armeniarrak 3.600.000 
bat lagun dirá gaur. 

Gehienak URSSen barruan bi
zi dirá (2.300.000 lagun, jenda-
ketaren % 88 Errepublika horre-
tan) «Armenia»ko eskualdean. 

Turkian, berriz, 1.000.000 bat 
inguru bizi dirá, Kemal-en geno-
zidioan salbatu zirenen ondoren-
goak, Kurdistango mugaren er-
tzean eta mendi-tontorretaraino. 
Hauek eta haiek, jakina denez, 
zeharo ukaturik eta zapaldurik; 
URSSen baino aisa okerrago. 

Eta, Iranen azkenekorik, ba-bi-
de dirá beste 300.000 bat; hauek 
ere, esan beharrik ez da, herri 
gisa arrunt ukatuak. 

Bi dialektu nagusitan mintza-
turik [URSSeko Armeniako lege-
-hizkuntza bata, «ekaldetarra»; 
eta Iranen eta Turkian «mende-
baltarra»), orain dela hamabost 
mende «batua» eta idazkera be-
reziaz hornitua, armeniera oso 
hizkuntza harrigarria da: indo-
-europatar mintzairetan bitxiena 
askoren ustez. 

Jatorriz menditarra den herri 
hori, Ararat mendiaren eta Van 
lakuaren inguruetan bizi da oso 
aspaldidanik; baina kaletartzen 
hasia da {% 52 kaletar orain de-
la hamabost urte). 

1925ean Adana-n, Van-en, Ma-
rash-en, Smyrnan ehunda milaka 
doilorki xehaturík, turkiatartu ala 
hil du hautu bakartzat. Turkiako 
Kurdisiani buruz bezala zentsu-
ra gaitza izanik, ia ezer ez da-
kigu. Baina Fraintziako armenia
rrek noizpehinka helarazten di-
tuzten deihadarrez bestalde, na-
zio-arazo ezinago larria badagoe-
la sumatzen dugu. 

1915-1916an lehendabizikorik, 
eta 1922an Smyrnako honda-
mendian gero, juduek 1944-1945-
ean ezagutuko zuten genozidio-
aren lehen saialdia ezagutu zu
ten armeniarrek. Gogora deza-
gun hitz laburretan. Turkiar ar-
madak inguraturik zegoen Smyr-
na; eta bi kilometro luze eta 

ehun metro zabal zituen lur-ze-
rrenda hestu batetan pilaturik 
zeuden 500.000 lagun, harago 
ezínik ¡greziarrak gehienak, bai; 
baina armeniar mordo handi bat 
ere bai haiekin, ihesi ir itsirik). 
Itsasoaren aldera tiroka bultza 
eta bultza, hantxe hil ziren, Dan
te ikaratzeko moduan, zeuden 
guztiak. Auschwitz baino lehe-
nago bederen munduak ez zuen 
izugarriagorik ikusi. Eta istorila-
riek diotenez armeniarrek bildu 
zuten herrarik goriena, nahiz 
1922an iskilurik ez hartuak izan. 
Turkiatarren mamu beltz mada-
rikatua armeniarrak ziren. 

URSS berria, Lenin buru, hor 
zegoen, Iparraldean, mendebal-
tarren mehatxu; eta Kemalen 
Turkia, genozidiotan usatua ere, 
anti-sobietikoa zen! isildu egin 
behar, hortaz. Eta Europako eta 
Ameriketako agintariak isildu 
egin ziren. Eta 1.500.000 arme-
niarren heriotzak ez zuen mun-
duan arrabots ozenik sortu. 

Eta, gaur? «Armenia? Connats 
pas». Nahiz gertakari larri horiek 
azterketa sakon bat merezi izan, 
nahiz hilkintza itsu horiek edo-
nori pentsarazteko gai izan; edo 
eta honengatixek beharbada, ai-
patu ere ez! Baina Adanan, Va
nen, Marashen, Smyrnan, geno-
zidio oso bat gertatu _zen; eta 
Turkia «zaharra» berritu eta eu-
ropatartu nahi zutenek burutu 
zuten. Armeniarrak, ideiei eta 
klase-egoerari jaramonik egiten 

ez zitzaiela, armeniar gisa, eta 
Turkiaren etni-batasuna soilki 
lortu nahiz, izan ziren erhanak; 
eta zakurrak baino okerrago har
tuak. 

H o t s , Armenia sobietikoan 
ere, nahiz armeniarrek Komunis-
ta Alderdiari militante asko 
eman (Errusian bertan baino in-
dartsuago da Armeniako K.A.: 
% 6,1), nahiz URSSeko arme
niarrak Turkiakoak eta Irangoak 
baino askoz hobeki tratatuak 
izan, Armeniaren errusitartzea 
salatzen da gero eta sarriago. 
Transkaukasiako Bulego bereziak 
(Georgia, Armenia eta Adjer-
baidjan-go errepublikak «jarrai-
tzeko» apropos sortua), 1829an 
Errusiako Czar-ek burutu zuen 
okupazioari eutsiz, Moskuko in-
teresak zaitzen ditu Hta ez ar-
meniarrenak. Noski! 

Orain déla hilabete batzuk 
Moskuk, Armeniako buruzagi 
mordo bat bazter erazí ondoren 
(Kotchian lehen Segretarioa bar-
ne), «sobietar abertzaletasuna» 
azkartzeko eskatu du, eta «abe-
rrikeria burges txikia» gupidaga-
beki erauzteko. 

Armeniar galbarioa, beraz, ez 
da bukatu. Eta baliteke ondoko 
urteetan hiru eskualdeetako ar
meniarrak Armenia Batu eta As-
katu baten alde burrukan hastea. 
Ahal badute! Ez bailitzateke, bi-
denabar esateko, lehenengo al-
diz izango! 

